
 
 
 
 

 

ᑐᓴᒐᒃᓴᖅ ᓴᖅᑭᑎᑕᐅᔪᖅ 
 

ᒥᓂᔅᑕ ᐊᒡᓘᒃᑲᖅ ᑎᒃᑯᐊᖅᓯᕗᖅ ᓄᑖᒥᒃ ᖁᓪᓕᒃᑯᓐᓄᑦ 
ᐊᖓᔪᖅᑳᕆᔭᐅᓂᐊᓕᖅᑐᒥᒃ  

 
ᐃᖃᓗᖕᓂ, ᓄᓇᕗᒻᒥ (ᐄᐳᕈ 12, 2006-ᖑᑎᓪᓗᒍ) – ᓕᐅᓇ ᐊᒡᓘᒃᑲᖅ, ᒥᓂᔅᑕᕆᔭᐅᔪᖅ 
ᑲᒪᒋᔭᒃᓴᖃᖅᑎᑕᐅᓪᓗᓂ ᖃᓄᐃᓕᖓᑎᑕᐅᓂᖏᓐᓄᑦ ᐊᕐᓇᐃᑦ, ᐅᓪᓗᒥ ᓇᓗᓇᐃᖅᓯᖅᑲᐅᔪᖅ ᑎᒃᑯᐊᖅᓯᓂᕐᒥᓂᒃ 
ᑳᑎ ᕼᐋᓐᓴᓐ-ᒥᒃ ᐊᖓᔪᖅᑳᕆᔭᐅᓂᐊᓕᖅᖢᓂ ᓄᓇᕗᒻᒥ ᖁᓪᓖᑦ ᐊᕐᓇᐃᑦ ᑲᑐᔾᔨᖃᑎᒌᒋᔭᖓᓐᓄᑦ. 
 
“ᐱᒻᒪᕆᐊᓘᕗᖅ ᖁᓪᓖᑦ ᑕᑯᔭᐅᔪᓐᓇᑦᑎᐊᖃᑦᑕᕐᓂᕆᔭᖓᑦ, ᖃᐅᔨᒪᑦᑎᐊᖅᖢᖓᓗ ᑳᑎ 
ᖃᐅᔨᒪᓂᖃᑦᑎᐊᕋᓱᖃᑦᑕᕐᓂᐊᕐᓂᖓᓂᒃ ᓄᓇᕗᒻᒥᐅᑦ ᐊᕐᓇᐃᑦ ᐱᕕᖃᖃᑦᑕᕐᓂᐊᕐᓂᖏᓐᓂᒃ 
ᐱᓕᕆᖃᑕᐅᔪᓐᓇᖅᐸᒡᓗᑎᒃ ᓯᕗᒻᒧᐊᒃᑎᑦᑎᕙᓪᓕᐊᓂᕐᒥ ᖃᓄᐃᓕᖓᓂᕆᔭᖏᓐᓄᑦ ᐊᕐᓇᐃᑦ,” ᐊᒡᓘᒃᑲᖅ 
ᐅᖃᓚᐅᖅᑐᖅ.  
 
ᕼᐊᓐᓴᐅᑉ ᑲᑎᒪᔨᐅᓂᕆᔭᖓ ᓯᑎᐱᕆ 19, 2007-ᒧᑦ ᑎᑭᓯᒪᓂᐊᖅᑐᖅ. ᑖᓐᓇ ᒥᓂᔅᑕ ᑎᒃᑯᐊᖅᓯᓚᐅᕐᒥᔪᖅ ᐋᓂ 
ᐊᐃᔅᓄ-ᒥᒃ (ᐃᖃᓗᒃᑑᑦᑎᐊᒥᐅᑕᒥᒃ) ᒪᕐᕉᖕᓄᑦ ᐊᕐᕌᒎᖕᓄᑦ ᑲᑎᒪᔨᐅᓂᐊᖅᖢᓂ, ᐃᓱᓕᕝᕕᒃᓴᐅᑎᖃᖅᖢᓂ ᓯᑎᐱᕆ 
19, 2008-ᖑᓕᖅᐸᑦ. ᐃᓚᒋᔭᐅᓕᕐᓂᐊᖅᑐᖅ ᒫᓐᓇᒃᑯᑦ ᑲᑎᒪᔨᒋᔭᐅᔪᓂᒃ ᐅᑯᓂᖓ, ᓯᓖᓐ ᓂᙵᖅ (ᑰᒑᕈᖕᒥᐅᑕᖅ), 
ᒦᑲ ᒥᐅᓐᔅ (ᐸᓐᓂᖅᑑᕐᒥᐅᑕᖅ), ᑲᑕᕆ ᐱᓚᑲᑉᓯ (ᑲᖏᖅᖠᓂᕐᒥᐅᑕᖅ), ᑯᕆᔅᑏᓐ ᐃᑭᓪᓚᒃ (ᓴᓂᑭᓗᐊᒥᐅᑕᖅ), ᐋᓂ 
ᓇᐸᔪᖅ (ᑎᑭᕋᕐᔪᐊᕐᒥᐅᑕᖅ), ᐊᓇᐅᔪᖅ ᐊᓗᑭ (ᑕᓗᕐᔪᐊᕐᒥᐅᑕᖅ), ᕉᑕ ᐅᖔᓛᕐᓗ (ᐃᖃᓗᖕᒥᐅᑕᖅ).    
 
“ᓂᕆᐅᖕᓂᖃᖅᐳᖓ ᑕᑯᓂᐊᕋᓱᒋᓪᓗᒋᑦ ᑲᑎᒪᔩᑦ ᐱᓕᕆᐊᖃᕋᔭᕐᓂᖏᓐᓂᒃ ᓇᓕᒧᒃᓱᖅᑎᑦᑎᕙᖕᓂᕐᒧᑦ 
ᐃᓱᒪᒋᔭᒃᓴᓂᒃ,” ᐊᒡᓘᒃᑲᖅ ᐅᖃᓚᐅᖅᑐᖅ. “ᐱᒻᒪᕆᐊᓘᕗᖅ ᐅᖃᖃᑦᑕᕈᓐᓇᕐᓂᖅ ᐊᕕᒃᓯᒪᓂᐅᔪᒥ 
ᒐᕙᒪᑐᖃᒃᑯᓐᓄᓪᓘᓐᓃᑦ ᒐᕙᒪᒋᔭᐅᔪᑦ ᐊᓯᔾᔨᖅᓯᔪᒪᓕᕌᖓᑕ ᐊᑐᐊᒐᕐᓂᒃ ᒪᓕᒐᕐᓂᒡᓘᓐᓃᑦ ᐊᒃᑐᖅᓯᔪᓂᒃ ᐊᕐᓇᓂᒃ, 
ᐃᑲᔪᖅᑐᐃᕙᖕᓂᕐᓗ ᐊᔾᔨᒋᙱᑕᖓᒎᕐᓗᓂᓘᓐᓃᑦ ᖃᓄᐃᓕᖓᓂᕆᔭᐅᔪᑦ ᒪᓕᒡᓗᒋᑦ.”   
 
ᖁᓪᓖᑦ ᐱᓕᕆᐊᒃᓴᕆᑎᑕᐅᔭᖓᑦ ᐱᓕᕆᐊᖃᕐᓂᖅ ᐊᔾᔨᒌᒃᑎᑦᑎᓂᕐᒥᒃ ᐊᕐᓇᓕᒫᓂᒃ ᓄᓇᕗᒻᒥᐅᓂᒃ ᐅᖃᐅᔾᔪᐃᓂᒃᑯᑦ 
ᒐᕙᒪᒃᑯᓐᓂᒃ, ᖃᐅᔨᓴᕐᓂᕐᒥᒃ, ᑭᒃᑯᑐᐃᓐᓇᓂᒃ ᐃᓕᓐᓂᐊᖅᑎᑦᑎᓂᖅ, ᑭᒡᒐᖅᑐᐃᕙᖕᓂᕐᓗ ᐊᕐᓇᓂᒃ.       

ᑐᓴᖅᑕᖃᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ:   
 
ᓈᓐᓯ ᑳᒻᐳᓪ ᔪᐊᐃᔅ ᐊᐃᐅᕙᑦ 
ᑐᑭᒧᐊᖅᑎᑦᑎᔨᒋᔭᐅᔪᖅ ᑐᓴᐅᒪᖃᑦᑕᐅᑎᑦᑎᓂᕐᒧᑦ  ᓯᕗᓕᖅᑎᓄᑦ ᑐᑭᒧᐊᖅᑎᑦᑎᔨᒋᔭᐅᔪᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑰᓪᓗᑎᒡᓗ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑦ   
(867) 975-5714 (867) 979-6690   

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. Tuhaqtaghat ittut Inuktitut, Qablunaatitut, 
Inuinnaqtun Uiviititullu talvani www.gov.nu.ca. Les communiqués de presse sont disponibles en inuktitut, en anglais, en inuinnaqtun et en 

français à : www.gov.nu.ca.    

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑰᓗᑎᒡᓗ 2006-13-C  

